
 

 

Төсөл 
МОНГОЛ УЛСЫН ЗАСГИЙН  

ГАЗРЫН ТОГТООЛ 
 
 

2026 оны .. сарын .. өдөр Дугаар... Улаанбаатар хот 
 
 

ТОГТООЛЫН ХАВСРАЛТАД  
НЭМЭЛТ, ӨӨРЧЛӨЛТ ОРУУЛАХ ТУХАЙ 

 
Нийгмийн даатгалын ерөнхий хуулийн 23 дугаар зүйлийн 23.2 дахь хэсэгт 

заасныг үндэслэн Монгол Улсын Засгийн газраас ТОГТООХ нь: 
 
1.”Журам шинэчлэн батлах тухай” Засгийн газрын 2023 оны 11 дүгээр сарын 

29-ний өдрийн 416 дугаар тогтоолын хавсралтаар баталсан “Нийгмийн даатгалын 
шимтгэл төлснөөр тооцох журам”-д доор дурдсан агуулгатай 3 дахь хэсэг нэмсүгэй: 

 
“Гурав.Нийгмийн даатгалын шимтгэлээс чөлөөлөх 

 
3.1.Нийгмийн даатгалын ерөнхий хуулийн 21 дүгээр зүйлийн 21.29 дэх хэсэгт 

заасан шимтгэлээс чөлөөлөгдөх хугацааг аж ахуйн, нэгж байгууллагаас нийгмийн 
даатгалын байгууллагад гаргасан ажил олгогчийн төлөх тэтгэвэр, тэтгэмжийн 
даатгалын шимтгэлээс чөлөөлөгдөх хүсэлт, хэрэв ажилтан хөгжлийн бэрхшээлтэй 
бол нийгмийн даатгалын мэдээллийн нэгдсэн санд бүртгэгдсэн эрүүл мэндийн 
магадлалын мэдээлэл, нийгмийн даатгалын мэдээллийн нэгдсэн санд бүртгэгдсэн 
тухайн ажил олгогчийн шимтгэл төлөлтийн мэдээлэлд үндэслэн шийдвэрлэнэ. 

 
3.2.Нийгмийн даатгалын байгууллага энэ журмын 2.8-д заасан мэдээлэлд 

үндэслэн ажил олгогч 5 ажилтантай бол 3 ажилтны, 4 ажилтантай бол 2 ажилтны, 3 
ба 2 ажилтантай бол 1 ажилтны ажил олгогчийн төлөх тэтгэвэр, тэтгэмжийн 
даатгалын шимтгэлээс 36 сар хүртэлх, хэрэв ажилтан хөгжлийн бэрхшээлтэй бол 
60 сар хүртэлх хугацаанд шимтгэлээс чөлөөлж, шимтгэлийн чөлөөлөлтөд 
хамрагдсан ажил олгогч болон түүний ажилтан тус бүрийн мэдээллийг нийгмийн 
даатгалын мэдээллийн нэгдсэн санд бүртгэнэ.” 

 
2.Мөн журмын 1 дэх хэсгийг доор дурдсанаар өөрчлөн найруулсугай: 
 

“Нэг.Нийтлэг үндэслэл 
 
1.1.Нийгмийн даатгалын ерөнхий хуулийн 23 дугаар зүйлд заасан нийгмийн 

даатгалын шимтгэл (цаашид “шимтгэл” гэх) төлснөөр тооцох, ажил олгогчийн 
шимтгэлээс чөлөөлөгдөх хугацааг тооцоход энэ журмыг баримтална. 

 
1.2.Даатгуулагчийн шимтгэл төлснөөр тооцох, шимтгэлээс чөлөөлөх хугацааг 

энэ журмын 2 ба 3 дахь хэсэгт дурдсан баримт бичигт үндэслэн шийдвэрлэнэ.” 
 

 3.Энэ тогтоолыг 2027 оны 01 дүгээр сарын 01-ний өдрөөс эхлэн дагаж 
мөрдсүгэй. 

 
 

ГАРЫН ҮСЭГ 


